
Addenda de Modificación do Convenio de colaboración entre a

Axencia  para  a  Modernización  Tecnolóxica  de  Galicia  e  a

Federación Galega de Municipios e Provincias para a posta en

marcha de actuacións encamiñadas a mellorar a cobertura de

comunicacións  móbiles  no  rural  de  Galicia,  cofinanciadas

parcialmente co Fondo Europeo Agrícola de Desenvolvemento

Rural (FEADER) no marco do PDR de Galicia 2014-2020

REUNIDOS

Dunha  parte,  don  Julián  Cerviño  Iglesia,  director  da  Axencia  para  a  Modernización

Tecnolóxica  de Galicia  (Amtega),  no uso das facultades que lle  son atribuídas polo

Decreto 252/2011, do 15 de decembro, polo que se crea a Axencia para a Modernización

Tecnolóxica de Galicia e se aproban os seus estatutos, modificado polo Decreto 9/2021,

de  21  de  xaneiro e  polo  Decreto  149/2022,  do  1  de  setembro,  polo  que  se  nomea

director da Axencia para a Modernización Tecnolóxica de Galicia. 

E doutra parte, D. Alberto Varela Paz, na súa condición de Presidente da Federación

Galega de Municipios e Provincias (de aquí en diante FEGAMP), con NIF nº V15160963,

actuando en nome e representación daquela, segundo prevén os seus estatutos.

Interveñen en función dos seus respectivos cargos e no exercicio das súas facultades

que para convir no nome das entidades que representan teñen conferidas e 

EXPOÑEN

I. Que con data 20 de decembro de 2019 a AMTEGA e a FEGAMP asinaron o Convenio

marco de colaboración entre a Axencia para a Modernización Tecnolóxica de Galicia e a

Federación Galega de Municipios  e  Provincias  para a  posta en marcha de  actuacións

encamiñadas  a  mellorar  a  cobertura  de  comunicacións  móbiles  no  rural  de  Galicia,

cofinanciadas  parcialmente  co  Fondo  Europeo  Agrícola  de  Desenvolvemento  Rural

(FEADER) no marco do PDR de Galicia 2014-2020 (de aquí en diante CONVENIO).

II. Que en relación á dotación de conexión á rede eléctrica ás parcelas, no apartado 2 da

cláusula décimo quinta do CONVENIO establécese como obriga para a entidade local a

execución  da  acometida  eléctrica  no  caso  de  que  sexa  preciso,  permitindo  a

posibilidade  de  contratar  unha  potencia  que  garanta  a  prestación  do  servizo  de

telefonía móbil, ata un máximo de 6,9 kW. Para estes efectos, a entidade local poderá

solicitar, se é o caso, o financiamento previsto no Convenio.

Se ben,  é  necesario  incluír  unha modificación para recoller  a posibilidade de que a

propia  Amtega,  directamente  ou  a  través  dunha  entidade  instrumental  do  sector

público autonómico, sexa quen leve a cabo a execución da acometida eléctrica.

Polo anteriormente exposto, as partes acordan a sinatura da presente Modificación do

Convenio de colaboración entre a Axencia para a Modernización Tecnolóxica de Galicia e a

Federación  Galega  de  Municipios  e  Provincias  para  a  posta  en  marcha  de  actuacións

encamiñadas  a  mellorar  a  cobertura  de  comunicacións  móbiles  no  rural  de  Galicia,

introducindo as seguintes modificacións:

PRIMEIRA

Os parágrafos 4º e 5º da Cláusula Cuarta.– Compromisos da Amtega, quedan redactados

como sigue: 

- Executar,  directamente  ou  a  través  dunha  entidade  instrumental  do  sector

público  autonómico,  as  acometidas  eléctricas  ás  infraestruturas  públicas  de

soporte ás redes de comunicacións móbiles. 

- Con respecto ás  entidades locais  nas que se leve a  cabo algún proxecto de

mellora  de  cobertura  móbil  ao  abeiro  do  presente  convenio,  financiar  a

execución das acometidas eléctricas ás infraestruturas públicas de soporte ás

redes de comunicacións móbiles.  Este financiamento establecerase mediante

addenda ao presente convenio marco, sen que en ningún caso poida exceder dos

30.000 € por acometida.

SEGUNDA

O apartado 2 da Cláusula Décimo Quinta.– Adhesión de novas partes, queda redactado

como sigue: 

2.  Previa  validación  pola  Amtega,  directamente  ou  a  través  dunha  entidade

instrumental do sector público autonómico, da viabilidade das parcelas propostas, así

como da súa correspondente acometida eléctrica, aquelas entidades locais nas que se

levará a cabo algún proxecto de mellora de cobertura móbil ao abeiro do presente

convenio deberán formalizar a adhesión a través da sinatura dunha Addenda ao texto

do Convenio co formato que oportunamente se determine (segundo o modelo do anexo

II) que, en todo caso, establecerá as seguintes obrigas para a entidade local:

- Cesión de uso de ditas parcelas á Xunta de Galicia a custo cero, por un período

de cando menos 15 anos, para a execución, de ser o caso, das infraestruturas de

soporte  ás  redes  de  comunicación  móbil  precisas,  condicionadas  a  un  uso

efectivo das mesmas nun prazo máximo de 3 anos dende a formalización de dita

cesión.

- Colaborar  na  execución  da  acometida  eléctrica  a  ditas  parcelas,  de  cara  a

minimizar  os  custes  de  execución  e  facilitando  a  consecución  dos  permisos

precisos  permitindo a posibilidade de contratar unha potencia que garanta a

prestación do servizo de telefonía móbil, ata un máximo de 6,9kW. En todo caso,

se o importe de execución excede de 30.000€ por acometida, constituirá obriga

para a entidade local o financiamento da parte que exceda deste importe.

- Garantir  a  dispoñibilidade  de  acceso ás  citadas  parcelas  para  poder realizar

adecuadamente as tarefas de instalación e explotación das infraestruturas e

equipamento.

- Subministrar á Administración,  ao organismo ou á entidade das previstas no

artigo  3.1  a  que  se  encontren  vinculadas,  logo  de  requirimento,  toda  a

información necesaria para o cumprimento por aquela das obrigas previstas na

Lei 1/2016, do 18 de xaneiro, de transparencia e bo goberno.

TERCEIRA

Procédese á modificación do modelo do Anexo II – Addenda ao Convenio de colaboración

entre a Axencia para a Modernización Tecnolóxica de Galicia e a Federación Galega de

Municipios e Provincias para a posta en marcha de actuacións encamiñadas a mellorar a

cobertura  de  comunicacións  móbiles  no  rural  de  Galicia,  trasladando  as  anteditas

modificacións. O seu contido e formato axúntase a este documento como anexo II.

Pola AMTEGA Pola FEGAMP

Julián Cerviño Iglesia Alberto Varela Paz 

ANEXO II

Addenda ao Convenio de colaboración entre a Axencia para a

Modernización Tecnolóxica de Galicia e a Federación Galega de

Municipios e Provincias para a posta en marcha de actuacións

encamiñadas a mellorar a cobertura de comunicacións móbiles

no rural de Galicia

D./Dna. ............................................., Alcalde/sa do Concello de......................, actuando en nome

e representación de dito Concello, por medio do presente escrito e tendo en conta que

zonas do ámbito municipal  do concello ao que represento foron beneficiarias dun

proxecto para a mellora de cobertura móbil

REITERO a vontade, manifestada mediante solicitude do __ de __ de ____ do Concello

de  .....................................  de  adherirse  ao  Convenio  de  colaboración  subscrito  o  20  de

decembro de 2019 entre a Axencia para a Modernización Tecnolóxica de Galicia e a

Federación Galega de Municipios e Provincias para a posta en marcha de actuacións

encamiñadas a mellorar a cobertura de comunicacións móbiles no rural de Galicia (en

adiante CONVENIO).

ASUMO os termos establecidos no CONVENIO, en concreto, comprométome á posta a

disposición das parcelas indicadas na solicitude  para a execución das infraestruturas

de soporte ás redes de comunicacións móbiles precisas para mellorar a cobertura nas

zonas identificadas que a continuación se detallan:

- ...................

- ...................

- ...................

ASÍ MESMO, asumo as seguintes obrigas, segundo o establecido na cláusula décimo

quinta do convenio:

- Por  a  dispor  as  parcelas  (terreos  ou  infraestruturas  existentes)  referidas  na

solicitude  de  adhesión para  a execución,  de ser  o  caso,  das  infraestruturas  de

soporte ás redes de comunicación móbil precisas para mellorar a cobertura nas

zonas identificadas, entendendo por posta a dispor o cumprimento de todas as

seguintes premisas:

o Cesión  de  uso  de  ditas  parcelas  á  Xunta  de  Galicia  a  custo  cero,  por  un

período  de  cando  menos  15  anos,  para  a  execución,  de  ser  o  caso,  das

infraestruturas  de  soporte  ás  redes  de  comunicación  móbil  precisas,

condicionadas a un uso efectivo das mesmas nun prazo máximo de 3 anos

dende a formalización de dita cesión.

o Colaborar na execución da acometida eléctrica a ditas parcelas nos termos

previstos na cláusula décimo quinta do presente Convenio.

o Garantir a dispoñibilidade de acceso ás citadas parcelas para poder realizar

adecuadamente as tarefas de instalación e explotación das infraestruturas e

equipamento.

- Facilitar a consecución dos permisos de execución das infraestruturas, redes de

comunicación móbil  e acometidas eléctricas precisas para mellorar a cobertura

nas zonas identificadas.

- Colaborar no financiamento das actuacións derivadas do presente convenio, nos

termos previstos na cláusula décimo quinta do presente Convenio.

- Someterse ás actuacións de comprobación que con respecto á xestión dos fondos

do presente convenio pode efectuar a Amtega ou a Consellería do Medio Rural, ás

de  control  orzamentario  requiridas  pola  Intervención  Xeral  da  Comunidade

Autónoma de Galicia, o Tribunal de Contas e o Consello de Contas no exercicio

das súas funcións de fiscalización e control do destino das axudas, así como os

controis que poidan realizar as institucións comunitarias, tendo en conta que se

trata de actuacións cofinanciadas parcialmente con fondos comunitarios.

- A sinatura do  presente  convenio  pola  entidade  local  conleva a  declaración  do

cumprimento dos requisitos establecidos para obter a condición de beneficiario,

segundo o artigos 10 e 11 da Lei 9/2007, do 13 de xuño, de subvencións de Galicia.

- Acreditar que a entidade local cumpriu o deber de remisión ao Consello de Contas

das contas xerais de cada exercicio, de acordo co indicado no artigo 4.1 do Decreto

193/2011, do 6 de outubro.

